
 

 

 

 

 

 

 

Ayungnautiqaqqan 
Ilituginaqhiyukhat 

Ayungnautiqaqtun Huiqhimayunik Ilitugidjutikhaq 

Taima atuqtilunik alruyaqtuqtuq kikiaktuigut hanavingmi 
nayugaini, havaktiuyuq huiqpakhimayuq atuqhunik 
taimaitumik niaquqmini. 

 

Qayangnaqtuq Naitumik 
titiraqhimayuq - Kikiaktuigut Alruyaqtuqtuq: 

Kikiaktuigut alruyaqtuqtuq atuguminaqtuq hanalrut katitigiangat qiuknik allaniklu 
hanalrutikharnik katitigiangat qillaminuaq ihuaqtumiklu. Kikiaktuigut alruyaqtuqtuq 
pigiaqaqtun anginiqaqtunik allatqiinik nallautirutikhangitlu aulaniqaqtun talvuuna 
uuktuutikharni. Gaasiliiqarviit puplakhimayuniklu anirnirutingmik pauyuaqtuutiqaqtigiyait. 

Pidjutikhangit kikiaktuirutit alruyaqtuqtunik pigiaqaqtun qaptiriyaangat katitirutikhangit 
qulliqtihimaaqtunik qullikharnik, qillaminuamik atuqtauhimaanginaqhutik. Una 
hiquqhimaanginaqtun kikiaktirutikhaq alruyaqtuqtunik ayungnautiqaqtun havaktinin. 

Qaffiuliqtun kikiaktuiliqiyut alruyaqtuqtunik aanniqpalingmiyut inmikkut hanianiitunik 
havaktinun. Amigaitun aanniqtuqaqhimayut algangnun inuugainunlu, kihimi ilangit 
aanniqtauvakhimayut timimingnun. Anginiqaqtun ayungnautiqaqpaktun aanniqtauvaktunlu 
ayungnautiqaqpakhimayutluuniit huiqpakhutik talvanga kikiaktuigutingnik alruyaqtuqtunik 
hiquqtitivakhimayut qatigangnun, akuliaknun, iyingnun, niaquqnun, aqiaruqmunluuniit. 

 

Qayagiyakhiyakhiuhat:  

Havaktiit atuqtun katitirutikharnik alruyaqtuqtunik kikiaktitirutikhaq naqihimalugu naqitauta 
pihukhutik ingutaaqtilunilu hanigaini havagvium. Tamna kikiaktitigut alruyaqtuqtuq 
kahakaffukumi hunavalungnun, kikiangit aulakaktitiniaqtun hanitquniaqtun, utiqtitiniaqtun 
inmikkut, kahakniaqtun kikiaktuiyunun allanunluuniit havaktinun. 

 

Pittailiniq: 

Iqaiyaliqiyut inuuhiriliqinikkut qayangnairutiliqiyutlu malikhautikhangit piqaqtukhat 
havaktitiunun ayuiqhautikharnik havaktiginiaqtainun atugianganik hanalrutingnik, 
malikhautigilugit qayangnairutikharnik naunairutingnik havaktauhimayut talvanga 
hunaliukhimayainik hanalrutingnik. 

 


